
Texte
Transcription diplomatique

Las, & recreu d’vn iournalier eſmoy,                          
De mon ſoleil i’auois ſentu l’eclipſe,                           
Dont la douleur qui dans ma teſte gliſſe,                     
S’eſtoit en moy transformée en requoy.
                     

Bien ie fichois mes penſements en toy,                       
Mais exerçant ton abſence l’office,                             
Tu ne faiſois de mon coeur ſacrifice                            
Comme tu fais en preſence de moy.
                           

Ie m’aprestois de tenir pour vn tems,                          
Mon coeur, mon ame, & tous mes ſens cõtents :         
Quand tout à coup ie t’aperceu ma dame :
                 

Et lors ſentant s’alterer mes esprits,                            
Ie vey qu’au lieu du bien que i’auois pris                   
Se r’engregeoit en cent ſortes ma flame.

